
 

 

 

 

 

 

                 

 
Nunavut Maligaliurvia  
Legislative Assembly of Nunavut 
Assemblée législative du Nunavut 

Tuhagakhak 
 

Uqqaqtiuyuq Maligaliurvikmi Tuhaktittiyumayuq Tikuarhitjutatnik uminga  

Nutamik Uqqauhiliqiniqut Kamisinaunialiktumik Nunavumi 
 

IQALUIT, Nunavut (June 15, 2017) – Uqqaqtiuyuq Maligaliurvikmi George Qulaut ublumi 

uqqalaqtuq tatva pigiaktittitjutauniaqtuq katimalikmikpata tatvani Maligaliurvikmi 

tikkuaktauniaktuq una Ms. Helen Klengenberg Kugluktukmiutak tatva Uqqauhiliqiniqut 

Kamisinaunialiktuq talimanik ukkiunik kikliqaqluni. Tatva una Pingahuat Katimanik Hitamanik 

Maligaliurviup katimaniakmiyut tatvani Saptaipa 12, 2017-mi. 

 

Malikavlugu una Illiitariyauhimayuq Uqqauhiliqiniqut Maligak, una Uqqauhiliqiniqut Kamisina 

Nuavumi tikkuaktauvaktuq umanga Kamisinamit pitquyauvluni Maligaliurvikmit.  Ukkua 

Atanguyauyut Kavamatkuni Katimayiit tatvani Maligaliurvikmi piyungnakmiyut tikkuarhiluttik 

Tatjakaffuk Uqqauhiliqiniqut Kamisinarhamik una havakvia innukangittitlugu tatvalo una 

Maligaliurvik katimaviungittitlugu. Ms. Klengenberg’s tikuaktaunniaktuq uvani June 29, 2017. 

Tatva pikatauyumayunik uktugumayunik turhiktuqhimangmata Uqqauhiliqiniqut 

Kamisinarhamik aipanganinguqtuq. 

 

Uqqaqti Qulaut uqqaqtuq, “Helen Klengenberg ayungitiaqtuq atanguyauyut havagiyaitnik 

attuqhimayuq tamaitni kavamatkuni tatvalu nanminiqaqtuni. Ilihimayautiaktuq uqqauhiliqiniqut 

arhuqqutiqaqtuq, una katimayiuqatauhimayuq tatvani Havarhitauhimayuni Nunakakaktut 

Uqqauhiitnik Iliitquhiitnik ukkua kivgaktuivlutik tuhaumayautiaktunik unipkaliurhimagamik 

nunakakaktut uqqauhiitnik tammaktailitjutirhaitnik tatvunga Kavamatuqatqunnut. 

Harimahuqtunga tatva una hivulikpanguniaktuq Uqqauhiliqiniqut Kamisinaunialikmat 

nunaliitnin Inuinnaqtun uqqauhiqaqtuniq.” 

 

Una illiitquhianik unnipkanga illaliutihimayuq. 

Tuhakpaligumaguvit hivayainagialik una: 

John Quirke, Titiraqti Maligaliurvikmi 

Hivayauta: (867) 975-5000 

 

 



 

Havagihimayaitnik Unipkanga  
 

Helen K. Klengenberg, BA, MBA 

 

 

Helen K. Klengenberg innuhimayuq mannikami.  

 

Ms. Klengenberg tigumiaktuq Naunaipkutimik Tittirauyaknikut tatvanga Ilihagiakpalikviatnit 

Western Ontario, Naunaipkutiqaqtuq Nanminiriliqniqtut innirhimagami tatvanga Saint Mary’s 

Ilihagiakpalikviatnit tatvalu naunaipkutiqaqtuq Hamlat-kut Havagiyaita Atangutjutaitnik 

tatvanga  McMaster Ilihagiakpalikviatnit.  

 

Ms. Klengenberg uqqariqtuq Inuinnaqtun Kaplunatutlu. Una kangirhiyungnatiaqtuq allatkiniq  

Inuit Uqqauhiitniq. 

 

Ms. Klengenberg tunniyauhimayuq Illiitagiyauhimatiarhuni Havarihimayaminniq tatvanga 

Qikiktalukmi Avikturhimayumi Uyagarhiuqtiit Katuyikatigitnin tatvani 2014-mi. Una inmi 

havaqaqparhimayuq amihuyunik allatqinik havanik kavamatkuni tatvalu nanminiqaqtuni, 

illaliutivlugit hapkua: 

 

 Angayuqanguyuq tatvalu Atanguyauluaqtuq tatvani  Akhaliak Nanminiqutigiyaitni; 

 

 Tuglia-Angayuqanguyup, Aarluk Consulting; 

 

 Uqqautjiyiuyuq, Tiitirauyaqniqut Illiitquhiktutiniq Pivaliatjutauyuniq Nunavut Kavamatkut; 

 

 Atanguyauyuq Havaktulikqiyiitkuni, Nunavut Tunngavik Timingatni; 

 

 Angutirhalikinikut Atanguyaq, Nunavut Tunngavik Timingatni; 

 

 Avikturhimayumi Atanguyauyuq, Kitikmeoni Avikturhimayumi, Nunatiami Kavamatkut; 

 

 Katimayiuqatauyuq Havarhitauhimayuni Nunaqqaqaqtut Uqqauhiliqiniqut 

Iliitquhilikiyiuyuni; 

 

 Katimayiuqatauyuq tatvani Kanatami Hinnaihimavlutik Aknait Nangayaknaktunik 

Atturhimatitlugit Nutarait Anniakutaitnik Naunaiyaiyiuyut Katuyikatigit; tatvalu  

 

 Katimayiuqatauyuq tatvani Kitikmeot Tutqumaviatni. 

 

 


